
 
 גאווערנער קעטי האקול   6/30/2023  אויף תיכף ארויסצוגעבן:

 
 

מיליאן דאלארדיגע אינוועסטירונג אין די 'קאנאביס   150גאווערנער האקול אנאנסירט 
   געזעלשאפטליכע גלייכקייט אינוועסטירונג קאסע' 

  
מיליאן דאלאר פאר די קאסע צו שטיצן מענטשן וועלכע   200די צוזאג פארזיכערט ביז אזויפיל ווי 

   סירונג פון קאנאביס געזעצןזענען געשעדיגט געווארן פון די אומגלייכע אינפאר
  

שותפות צווישן רעגירונג און פריוואטע קערפערשאפטן שטיצן דעוועלאפּמענט פון געשעפטן פאר 
   באטראפענע ביזנעסלייט-יוסטיץ 

  
  

 Chicago Atlantic Admin, LLC ("Chicagoגאווערנער קעטי האקול האט היינט אנאנסירט אז 
Atlantic")   מיליאן דאלאר פון 'סיניאר סעקיוּרד' געלטער אין די ניו יארק   150אינוועסטירט ביז אזויפיל ווי

 Cannabis Social Equityסטעיט 'קאנאביס געזעלשאפטליכע גלייכקייט אינוועסטירונג קאסע' )
Investment Fundאסע צו אויפגעשטעלט ווערן  , די "קאסע"(. דער געזעץ וואס האט ערמעגליכט די ק

מיליאן דאלאר פון אינוועסטירונגען דערין אין סך הכל.   200האט אוועקגעשטעלט א מאקסימום פון 
'ס אינוועסטירונג, וועט די קאסע באקומען שטיצע צו עררייכן איר  Chicago Atlanticצוזאמען מיט 

י סומע וואס גאווערנער האקול און די מיליאן דאלאר, ד 200פינאנצירונג ציהל פון ביז אזויפיל ווי 
 – לעגיסלאטור האבן געוואלט ווען זיי האבן אנגענומען א געזעץ פארשלאג צו אויפשטעלן די שטיצע מיטל 

פאר מענטשן וועלכע זענען באטראפן געווארן פון די אומגלייכע   –די ערשטע פון איר סארט  
 אינפארסירונג פון די קאנאביס פארבאט.  

  
ק האט שטענדיג געשטרעבט צו זיין א פירער פאר דאס לאנד ווען עס קומט צו גיבן געלעגנהייטן "ניו יאר

האט   פאר די וועלכע זענען צוריקגעוויזן געווארן פריווילעגיעס און געלעגנהייטן אומרעכטיגערהייט," 
שותפות'ן וועלכע   "די היינטיגע אנאנס ווידערהאלט ניו יארק'ס צוזאג צו בויען גאווערנער האקול געזאגט.

 Chicagoבענעפיטירן ניו יארקער און פאררעכטן די אומרעכטן פון די פארגאנגענהייט. איך באגרוס 
Atlantic  ס באטייליגונג אין דעם פראגראם, און איך אפלאדיר זייער אנערקענונג פון די ווירדע וואס ניו'

 "  יארק'ס קאנאביס פראגראם וועט ברענגען פאר אזויפיל מענטשן.
  

קומענדיג פון די סטעיט קאנאביס    –מיליאן דאלארדיגע אינוועסטירונג  50צוזאמען מיט די סטעיט'ס  
באטראפענע  -'ס ביישטייערונג ערמעגליכן יוסטיץChicago Atlanticוועט  – אינדוסטריע פארדינסטן 

 Conditionalבאנוץ קאנאביס געשעפט )-מענטשן וועלכע האבן ערהאלטן 'באדינגטע ערוואקסענע
Adult Use Cannabis Dispensary, CAURD  לייסענסעס פון די ניו יארק סטעיט אפיס פון קאנאביס )

( און פון די קאנאביס קאנטראל באורד  Office of Cannabis Management, OCMפארוואלטונג )
(Cannabis Control Board  .צו באקומען פערטיגע געשעפטן וואו צו קענען עפענען זייערע ביזנעסער )

  CAURDדי געלטער וועלן גענוצט ווערן צו פארזיכערן, ליעסען, דעזיינען, אויפבויען און אויסשטאטן די  
לייסענסירטע   CAURDגעשעפטן וועלכע וועלן דערנאך ווייטער ארויסגעליעסט ווערן פאר בארעכטיגט  



יט. די לייסענסירטע וועלן געגעבן ווערן הלוואות מיט נידעריגע אינטערעסט דורך וועלכע זיי וועלן ביזנעסלי
 צוריקצאלן די קאסטן וואס זענען געקומען מיטן אויפשטעלן דעם קאסע פראגראם.  

  
Chicago Atlantic –  ביליאן  1.8ארבייטער וואס האט שוין געמאכט איבער  50א פירמע מיט איבער

האלט אויף א ליסטע פון פארשפרייטע  –פלעצער   50ר אין אינוועסטירונגען אין מער פון  דאלא
)'דייווערסיפייד'( קרעדיט אינוועסטירונגען, און זיי האבן אסאך ערפארונג מיט די קאנאביס אינדוסטריע.  

רעקטע  ווערנדיג אנגעפירט דורך א מענעדזשמענט גרופע מיט מומחיות אין ריעל עסטעיט קרעדיט, די
אויפגעשטעלט א פירנדע קאנאביס   Chicago Atlanticהאט  —הלוואות און אין 'ריזיקע מענעדזשמענט' 

 Chicago Atlantic Real'ס הויפט אינוועסטירונג מיטל, Chicago Atlanticהלוואות פלאטפארמע. 
Estate Finance, Inc. (NASDAQ: REFIאיז א מארטגעדזש ריעל עסטעיט אינוועסטיר ,)  ונג טראָסט

וואס באנוצט זיך מיט באדייטנדע ריעל עסטעיט, קרעדיט און קאנאביס מומחיות צו ארויסגעבן 'סיניאר  
לייסענסירטע קאנאביס ביזנעסער אין יוריסדיקציעס ארום  -סעקיוּרד' הלוואות הויפטזעכליך פאר סטעיט

 די פאראייניגטע שטאטן וואו לייסענסעס זענען באגרעניצט.  
  

Chicago Atlantic  גרינדנדער שותף, דזשאן מאזאראקיס, און מענעדזשינג דירעקטאר, פּיטער
"מיר זענען שטאלץ צו שטיצן די גאווערנער'ס אינציאטיוו און אזוי אויך ניו יארק'ס   סעק, האבן געזאגט,

CAURD  לייסענס האלטער, די 'קאנאביס געזעלשאפטליכע גלייכקייט אינוועסטירונג קאסע', די
יטארי אויטאריטעט, די קאנאביס קאנטראל באורד און די אפיס פון קאנאביס פארוואלטונג אין די  דארמ

מהפכיות'דיגע אינציאטיוו. געזעלשאפטליכע גלייכקייט איז די גרונדשטיין פון ניו יארק'ס קאנאביס 
ווע און  אינדוסטריע, און דא ציהלן מיר צו צוזאמשטעלן פראגרעסיווע לייסענסירונג מיט פראגרעסי

שעפערישע אינוועסטירונג לייזונגען. די הצלחה פון ניו יארק'ס געזעלשאפטליכע גלייכקייט אינציאטיוון און 
לייסענס האלטער וועט בענעפיטירן אלע וועלכע האבן א חלק אין די אינדוסטריע און עס   CAURDאירע 

 סטריע אריבער די גאנצע לאנד."  וועט ווייטער שטיצן די אנטוויקלונג פון די לעגאלע קאנאביס אינדו
  

 ,Social Equity Servicing Corporationדי געזעלשאפטליכע גלייכקייט סערוויסינג קערפערשאפט )
SESC( אן קערפערשאפט אונטער די דארמיטארי אויטאריטעט פון ניו יארק סטעיט ,)Dormitory 

Authority of the State of New York, DASNY ארבעט צו דעוועלאפּען געשעפטן אלץ   ( פירט דורך די
 א שליח פאר די קאנאביס געזעלשאפטליכע גלייכקייט אינוועסטירונג קאסע.  

  
DASNY   פרעזידענט אוןCEO,די היינטיגע טאג צייכנט אפ א   , רוּבען מעקדעניעל, האט געזאגט"

היסטארישע עררייכונג אין די היסטאריע פון גערעכטיגקייט און געזעלשאפטליכע גלייכקייט אין ניו יארק  
, אן ערפארענע פירמע וואס וועט העלפן Chicago Atlanticסטעיט. איך בין שטאלץ צו זיין א שותף מיט 
ס חזון פון ברענגען געלעגנהייט און האפענונג פאר מענטשן  ערפילן די גאווערנער'ס און די לעגיסלאטור'

וועלכע זענען געשעדיגט געווארן פון די איבערגעטריבענע דראג געזעצן פון די פארגאנגענהייט.  
Chicago Atlantic  ס פינאנציעלע צוזאג און די שותפות וואס מיר האבן אויסגעהאקט וועלן עפענען'

עלכע זענען געשטאנען פאר שטרויכלונגען וואס זענען געווען אוממעגליך  טויערן פאר אזויפיל מענטשן וו
 צו איבערקומען צו קענען באקומען אינוועסטירונג און עקאנאמישע זיכערהייט." 

  
ניו יארק סטעיט אפיס פון קאנאביס פארוואלטונג עקזעקיוטיוו דירעקטאר, קריס אלעקסאנדער,  

- פארן אינוועסטירן אין ניו יארק'ס ערשטע ערוואקסענע Chicago Atlanticא דאנק פאר האט געזאגט, "
אנוץ ריטעיל לייסענס האלטער. די אריינגעגאסענע געלטער וועלן זיין די נויטיגע שטיצע פאר  ב

לייסענסירטע, און עס וועט העלפן ניו יארק פאראויס גיין מיט איר ארבעט צו אויפשטעלן אן ארייננעמיגע  
באשאפט געלעגנהייטן פאר ביזנעסלייט וועלכע זענען געשעדיגט געווארן פון די קאנאביס מארקעט וואס 

  פארבאט און פארמיטן געווארן פון מארקעטס אין אנדערע סטעיטס."
  



"גאווערנער האקול'ס אנאנס  קאנאביס קאנטראל באורד פארזיצערין, טרעמעין רייט, האט געזאגט, 
קיוּרד' אינפראסטרוקטור אינוועסטירונג איז א מהפכיות'דיגע מיליאן דאלארדיגע 'סיניאר סע 150פון די 

מאמענט פאר די ניו יארק סטעיט קאנאביס געזעלשאפטליכע גלייכקייט אינוועסטירונג קאסע. די שותפות  
וועט באפעסטיגן די קקאסע, פארזיכערנדיג אז מיר קענען נאכקומען די באדערפענישן פון אונזערע  

אנטוויקלנדע קאנאביס  - באפולמעכטיגן צו בליהען אין ניו יארק סטעיט'ס כסדר לייסענס האלטער און זיי
  אינדוסטריע." 

  
"איך בין באגייסטערט ביז סטאָוקס האט געזאגט, - אסעמבלי מאיאריטעט פירערין קריסטאל פּיפּלס

כע גאר צו זעהן אונזער געמיינזאמע חזון ווערנדיג פארווירקליכט פאר די ניו יארק געזעלשאפטלי 
. די געלטער וועלן האבן א גרויסע השפעה Chicago Atlanticגלייכקייט קאנאביס קאסע. א דאנק אייך 

  לייסענס האלטער זיך ארויפצושטעלן אויף די רעדער." CAURDביים העלפן שטיצן 
  

Social Equity Impact Ventures  ,פּרינסיפּעל, וויליאם טאמפּסאן, האט געזאגט"Chicago 
Atlantic  ס ערפארונג אין די פלאץ וואו קאנאביס, ריעל עסטעיט און קרעדיט קומען זיך צוזאם איז געווען'

א שליסל צו אן ערפאלגרייכע צוזאמענארבעט מיט ניו יארק'ס ערשטמאליגע קאנאביס שותפות צווישן  
(, און עס שטיצט די  Public-Private-Partnership, PPPרעגירונג און פריוואטע קערפערשאפטן )

, DASNYקאסע'ס צוועק וואס איז אויך פארשפרייט איבער אסאך פלעצער. ארבעטנדיג בשותפות מיט  
האט די   —, רוּבען מעקדעניעל, וועלכער האט א ווייטע בליק CEOאנגעפירט דורך איר פרעזידענט און 

יעס אריבער ניו יארק סטעיט.  קאסע דורכגעפירט אפשאצונגען פון טויזנטע פאטענציאלע געשעפט לאקאצ
די אונטערנעמונג האט געפירט צו צענדליגע דורכגעפירטע ליעסעס, און אין די זעלבע צייט האט עס  

בויאונג פראצעדור, טרענירונג און אפעראציעס פאר די געשעפט  -אריינגעלייגט אין קראפט די דעזיין
ין יאר איז א געוואלדיגע עררייכונג. צו עפענען א  אויפהאלטער. צו עפענען סיי וועלכע ביזנעס אין בלויז אי

רעגולירטע אינדוסטריע אין די זעלבע קורצע צייט איז א היבשע באווייזונג, און עס  -גענצליך נייע, שטרענג
וואלט קיינמאל נישט געשעהן אן גאווערנער קעטי האקול'ס איבערגעגעבנקייט צו געזעלשאפטליכע  

  גערעכטיגקייט."
  

עזעלשאפטליכע גלייכקייט אינוועסטירונג קאסע פּרינסיפּעל, קריס וועבער, האט  קאנאביס ג
'ס אנערקענונג פון די קאסע'ס ראלע ביים שטיצן Chicago Atlantic"מיר זענען באעהרט דורך  געזאגט,

קאנאביס אינדוסטריע. מיט אונזערע איבערגעגעבענע שותפים,  NYSגעזעלשאפטליכע גלייכקייט אין די 
ן מיר פארפליכטעט צו אראפברעכן מויערן און אויפשטעלן א מער ארייננעמיגע לאנדשאפט. די  זענע

מהפכיות'דיגע צוזאמענארבעט צייכנט אפ א באדייטנדע עררייכונג אין אונזער געמיינזאמע רייזע אין די 
ירונג, דערמיט  ריכטונג פון א צוקונפט וואו יעדער מענטש האט גלייכע צוטריט צו געלעגנהייט און פינאנצ

באפולמעכטיגנדיג קאמיוניטיס און פאראויס טרייבנדיג פאזיטיווע טויש. א דאנק פאר גאווערנער האקול  
פארן אונז באעהרן מיט די רוף צו טוהן זאכן אויף אן אנדערן וועג אין ניו יארק פאר א מהפכיות'דיגע  

 רעזולטאט."  
  

ירונג קאסע, וואס איז אויטאריזירט געווארן אלץ טייל  די קאנאביס געזעלשאפטליכע גלייכקייט אינוועסט
, איז א באגרעניצטע שותפות צווישן רעגירונג  2023פון די דורכגעפירטע בודזשעט פאר פיסקאלע יאר 

גלייכקייט ביזנעסלייט  -און פריוואטע קערפערשאפטן אויסגעשטעלט צו אוועקשטעלן געזעלשאפטליכע
געשאפענע קאנאביס אינדוסטריע פאר באנוץ פון -יין אין ניו יארק'ס נייאויף א פאזיציע צו קענען מצליח ז 

ערוואקסענע. עס וועט ערלויבן די סטעיט צו אינוועסטירן אין א פריוואטע קאסע צו פינאנצירן די ליעסינג  
באנוץ ריטעיל געשעפטן אין ניו יארק  -און אויסשטאטן מיט עקוויפּמענט באדינגטע ערוואקסענע -פון

וועלכע וועלן אויפגעהאלטן ווערן דורך מענטשן וועלכע זענען באטראפן געווארן דורך די סטעיט 
 אומיושר'דיגע אינפארסירונג פון קאנאביס געזעצן. עס איז די ערשטע פון איר סארט אין דאס לאנד.  

  



לייסענס צו פארשאפן די געלטער צו אויפשטעלן   CAURDדי קאסע וועט העלפן די וועלכע האבן א 
באנוץ קאנאביס ריטעיל געשעפטן, אריינרעכענענדיג דאס טרעפן און ליעסען פאסיגע  - ערוואקסענע

לאקאציעס פאר די געשעפטן און די דעזיין, קאנסטרוקציע און אויסשטאטונג פון די פלעצער. עס ווערט  
ן דאלאר אין לייסענסירונג אפצאלונגען און פארדינסטן פון די מיליא 50געשטיצט דורך ביז אזויפיל ווי 

מיליאן דאלאר פון די פריוואטע   150באנוץ קאנאביס אינדוסטריע און ביז אזויפיל ווי - ערוואקסענע
  סעקטאר. 

  
די שותפות   –און די לעגיסלאטור האט דורכגעפירט  –לעצטע יאר האט גאווערנער האקול פארגעשלאגן 

רונג און פריוואטע קערפערשאפטן צו צושטעלן שטיצע פאר מענטשן וועלכע זענען  צווישן רעגי
אומגלייכערהייט באטראפן געווארן דורך די 'ראקעפעלער דראג געזעצן' און וועלכע זענען נאכגעקומען 

OCM  לייסענסירונג באדינגונגען. די גאווערנער האט זיך באנוצט מיטDASNY  ס מומחיות'שאפט מיט'
איינקויפן שטחים, דעזיין און קאנסטרוקציע צו העלפן אנפירן דעם פראצעדור. אין די נאכפאלגנדע    פינאנץ,

 DASNYחודשים נאך די פארשלאג צו אויפשטעלן די קאסע איז אריבערגעפירט געווארן, האט 
כדי צו   DASNYאלץ אן אונטערגעווארפענע קערפערשאפט אונטער די  SESCאויפגעשטעלט די 

רבעט אין איר נאמען און אלץ א שליח צו די קאסע; זיי האבן זיך אריינגעלאזט אין א אויספירן א
סעיל סיסטעם און  -אָוו- סערוויסעס איינקויפונג פראצעדור צו פארזיכערן א קאסע מענעדזשער, א פּוינט

קעמערציעלע ריטעיל   10,000בויאונג פירמעס; זיי האבן אידענטיפיצירט און איבערגעקוקט -דעזיין
לאקאציעס אריבער די סטעיט צו אויפשטעלן דארט געשעפטן; און זיי האבן פארהאנדלט מיט פּראפּערטי 

אייגנטימער אריבער די סטעיט און ארויסגענומען ליעסעס פאר לאקאציעס וועלכע וועלן ווייטער  
 לייסענס האלטער.   CAURDארויסגעליעסט ווערן פאר  

  
 Webber Willis Venturesעמיינזאמע אונטערנעמונג צווישן , איז א גImpact Venturesדי קאסע,  

LLC –  אנגעפירט דורך בעסקעטבאל 'האָל אָוו פעים' שפילער קריס וועבער און דורך ביזנעספרוי
, איינס  Siebert, Williams Shank ("SWS")און א פירמע וואס איז אפיליאירט מיט  –לאוועטא וויליס 

פון די לאנד'ס גרעסטע אינוועסטירונג באנקירונג פירמעס אין אייגנטום פון מינאריטעטן און פרויען. עס  
טשיעף אדמיניסטראטיווע אפיסער,   SWS, סוּזען שענק, און דורך CEO'ס SWSווערט אנגעפירט דורך 

 . SESCן מיט די וויליאם טאמפּסאן, דער געוועזענער ניו יארק סיטי קאמפּטראלער, צוזאמע

